
Millesimo trecentesimo LXXXVIII, die 111 Maij.

Capta. Cum prouidus uir Marcus Betho habitator Candide, fidelissimus Duca-
lis Dominij, tempore rebellionis Crete, postpositis omnibus periculis persone, multa
opera laudabilia fecerit pro honore et bono statu Ducalis Dominij; uidelicet, quia
per totum tempus dicte rebellionis reduxit et tenuit in domum suam uxorem
condam domini Victoris Pisani, cum tota sua familia; et ultra hoc dicto domino
Victori, ser Bertuccio et ser Filippo Pisani fratribus, ac ser Francisco Venerio

condam ser Beleti, tunc carceratis in Candida, manifeste et occulte multam
subventionem fecit et pluribus aliis nobilibus Veneciarum carceratis, informando
eos de omnibus tractatibus et malis dispositionibus rebellium, quos idem Marcus
poterat persentire, propter quod rebelles predicti, contra ipsum Marcum pluri-

mum indignati, ad furorem irruerunt domum eiusdem Marci depredantes et expo-
lhantes illam ommnibus bonis suis et ipsum captiuum carceribus includentes, ita

quod 1n manifesto mortis periculo fuit sicut notissimum est. Et quia ducalis
benignitas semper consueuit premiare ciues et fideles suos, qui in eius honoribus
feruentissime se gesserunt, et maxime quando necessitas urget eos: uadit pars,
quod in tantum reuocetur strictura officiorum Crete, quod dicto Marco Betho, qui
tam propter casum rebellionis predicte ad strictam conditionem deductus est,
quam propter alia accidentia sibi occursa, possit fieri gratia de capite aduoca-
toris in Candida per quinque annos, sicut factum fuit alijs, in quo offitio sepius
idem Marcus fuit et laudabiliter se gessit prout per rectores qui in Candida fue-
runt, poterit informari.

Millesimo trecentesimo Lxxxvirl, die xxvii Decembris.

Capta. Cum fier1 deberet cancellarius Crete loco sapientis uiri ser Dominici
Grimani defuncti, olim 1bi cancellarij; et ad probam dicte cancellarie essent
scripti de notarijs curie maioris, et de alijs de extra cancellariam, et de insula
Crete, et de alijs Venetis et ciuitbus nostris, et dubium motum fuerit dicentibus
et allegantibus aliquibus, quod non debebant poni, ad dictam probam, nisi de
notarijs curie maioris uigore unius determinationis, infrascripte, facte alias per

quatuor consiliarios MCCCLVII mensis Februarij die x1°; et aliquibus dicentibus



